
Cousteau 

 

Fantu: Mir si uf touchfahrt, sit jahre, wi ne aute wau schwümme mir derhär 

z'periskop isch nie frei, u wes mau öpper cha bsetze git ers nümm häär 

eine sitzt am sonar, i mache gloub irgend öppis wäge der richtig 

i weiss grad o nümm wi das grätli heisst, aber es isch äbe schiins no wichtig 

niemmer weiss weder wos häregeit no wo mer üs befinde uf dere reis 

vilech streife mer dür wäutmeer oder fahre nume im murtesee ume im kreis 

iz spile di tuble wider mit de charte, dumme huufe, aui wei bschisse 

i starre stiu us em bulloug, isse, la bim schnufe d‘nase la piffe 

entlüftig schliesse, seit der bootsmaa, voui fahrt, mir sige uf kurs 

näme züg wo so haub ifahrt, oft isch hie aues nume es gmurks 

mängisch touche mer churz uf, stö schwigend uf em deck i üsne mäntle 

eine git em andere für, i versuche SMS z'versände 

Baze: Bevor der fuess i mis zimmer setzisch merk der's: zie dini schue ab 

mir hei e bodeheizig u pläschfinke für bsuecher 

u zigi chasch grad wider istecke, hie wird nid groucht 

o ke gras oder i wirf di de haie zum frass vor 

nimm dini füess vom salontisch 

hie hudu, putzmittu und iz schrupp bis er wider blitz blank suber isch 

so suber das i mi ir glasplatte cha spiegle 

u wosch no dumm liire pachsck dini sache gschider grad ize 

 

Greis: Greis a krust, antwort? 

Krust: Krust a greis was isch? Antwort? 

Greis: Lug mau usem fänschter, 16 grad west! 

Krust: Verstande. 

Greis: Lug mau use! Antwort? 

Krust: I gse e schwarm barracudas, antwort? 

Greis: Nei, näbe drann! 

Krust: Oh, fuck! 

Greis: Genau. 

 

Greis: Meile ungerem meer gseni die kraake richtig atlantis tribe 

Seifeplaatere stigenus mire neonfarbige plastigpfiife 

chopf a dr luke chläbt, oug in oug mitem pottwau 

sini iris so gross und so blau, verdeckt mini schibe grad totau 

arroganz oder mitleid, oder beides, i sim blick isch e mischig 

är zwinkert mer zue, i zeig im dr finger, figg di du stinkige fisch 

kollision isch unumgänglech, i bi öpper wo fähler zuegit 

a de wäng si medusen us marmor, i losen ungerwägs mit whodis 

Aues woni no begehre isch imene glas mit ärde drinn versteckt 

Tag u nacht bestraut mit gammaliecht und ultraviolett 

Am zisti ne handvou boden us bali gstolen und inegheit 

Am friti keimt e grüene spross usem avocadostei 



Greis: E hirsch, e wiudsou! Eis, zwöi, drü! Drü Reh! Tribe eifach reglos unger wasser! Antwort? 

Krust: Ja, meinsch chame die no ässe? Antwort? 

Greis: OK, i la z'netz use, links, over! 

 

Krust: Müssigang isch gift für üs au, unger deck, es isch gift für d'moral 

ha im heck e verlassene ruum vou charte entdeck, aso chömet doch au 

der letscht wo dört isch wird d'arschcharte zie, und darf mini berächnige nid nachvouzie 

mir fahre sit 0/600 stabiu uf em kurs 104 

dir feiglinge weit vor wahrheit flieh 

zahle lüge nie, nimm iz di schnuer und bruchse aus zirku 

du siech bisch äuä sogar z'dumm zum e bitz navigiere 

jedes chind weiss zersch wer quadriert 

und wenn nid im chopf chasch addiere, de nimmsch haut z'handy 

aber gränn nid, mathematik isch für männer 

 

Poul Prügu: Läck isches äng i däm schwümmende sarkophag 

Mi kopf explodiert abem grüsch vom verdamt sonar 

Ig ha platzangscht, ig wot use, us mire kombüse 

Närvöse lachkrampf, beklemmends gfüe, ig wott flüchte 

Und überhaupt, dicki stauhüüe, überdruck 

Cha nüt drfür wenimi panick überchunt, früschi luft 

Sondere mi ab, ig wot ja ke problem bercho 

I de manische phase ir nacht schlichi um z‘torpedorohr 

 

Krust: Krust a Fantu, antwort! 

Fantu: Ja, Fantu a Krust, was isch? 

Krust: Steu z'tieferueder uf ungertrieb, mir si 15 grad achterlastig! 

Fantu: OK... 

Krust: Hingeri trimmzäue uf usglich! Antwort! 

Fantu: Ah, shit, isches das grätli da? 

Krust: Eifach grad das vor dire nase, isch wichtig, süsch stärbe mer! Antwort... 

Fantu: Aha, OK... I nime der mittler! 

Krust: Nei, Fantu, nid dert! Nei!  

 

Serej: Unger hummer u tümmler 

louft aues chly drunger u drüber 

ke summer ke früehlig 

dä druck macht eim ganz trümmlig 

schwäbendi ungertasse 

ungerwasser 

hundsverlasse 

sekunde si jahre 

 

 

 



Lifetime Award 

 

Baze: Baldy du geile siech das isch wi wiehnacht und geburi zäme, das wird z’highlight vo der WG 

nume wo tueni ne häre? 

Greis: Haut Baze, du weisch, mir wohne beidi i däm bandrum, i wott o mitentscheide wo das di 

ougeweide häre chunnt! 

Baze: Greg, dasch ja wou klar, dä chunnt uf mini site! Dasi meh für di crew ha gmacht as du chasch 

chum bestritte! Während du hesch brünne bout ir hitz für durstigi chinder, hani refrains gschribe für 

hits wi summer für immer! 

Greis: Es längt Baze, dini verletzend art isch doch nid fair und mis soziale engagement wird ir band 

eifach nid wärtgschetzt, di überregionali usstrahlig vo mine bilingue text, het ganz allei derfür gsorgt, 

dass me üs nid nume z’bärn kennt! 

Baze: Gnue grännet und diskutiert, iz reglemers mit füscht, u da isch ja wou klar wer vo üs am schluss 

verlürt! Hie friss du nutte! No eine druf! 

Greis: Bluet, ke schnuf, gibe uf! 

Baze: So, de wär das greglet, dä chunnt iz uf mi nachttisch, und i warn di ne azlänge bis i hüt abe 

wider da bi! 

Greis: Ha mi nid chönne wehre, so nah und doch so fern! Är wär iz mir würdi nume das zimmer 

überquere! I muess, i nimm ne ize, o wes när konsequänze het, i steue ne über das waglige tablar 

über mim änge bett. So hie, iz schlafi.  

Baze: Was söu dä scheiss? I chume hei, der Greis ligt i sim bett, mit offnem gring und der award wo i 

sim schädu steckt! Är röchlet vor sech häre, i riisse der award grad us sim schädu und befrei ne vo 

hirnmasse und bluetfläcke. Greg du huere grüsu, so ne huere souerei, verreck wod‘ wosch aber la mi 

und mi award allei! Isch äuä vom tablar gheit woner het pennt, iz wot er öppis säge. 

Greis: Uf em award ligt e fluech, du muesch ne wäggä! 

Baze: Nei d blibt bi mir! U di lani hie zrügg, stige i chare mit mim award, drücke z’gas und tschüss! 

 

Ref.: Du u mi bewiis, mis beschte, mis liebschte, du bisch mis, niemer wo di meh verdient het 

i gibe die nümm, ha di versteckt und versorgt, mi schatz, mi sieg, mi livetime award 

 

Diens: Ey shit da isch no eine din hingerem stüür e typ wo röchlet 

dä chare faht a brönne muess sofort ds füür ga lösche 

dr gring isch vouer bluet, puls ok, mou är schnuuft 

ey fuck dsch ja dr baze „ 

Baze: Dr award isch gloub verfluecht! Ufem Näbesitz! 
Diens: was ds ich ja... du siech hesch ne wöue näh für di nur fair es hie es ändi nimmt chumm mi 

schatz mir zieh los i dä sturm id nacht 

das kene chunnt u mir di nimmt bring i di unger tag 

i vergrab di gad dert vore unger dere aute linde 

Serej: He diens was machsch de du da? 

Diens: Hey serej eh... haut chly chille. Ha grad däkt i müess wider mau... 

Serej: Ey ws isch ds wo dahie so glänzt? 

Diens: Nüt dasch gar nüt sötte besser gloub vo hie mau  

Serej: Achtung ä ascht! Iz wird dä cheib no vom ne boum erschlage, gschet ihm rächt dä sack het 

schliesslech heimlech wöue dr award vergrabe! Was fürnes gschänk iz ghörsch du mir i säg am räscht 

kes wort, schtopf di schnäu i mini täsche muess zum Krust i bi vor ort. 



Krust: Hey fett chunsch a match bösch mit dere Gruppe da ungerwägs? 

Serej: Nei aber di chöme diräkt ufmi zue, i flüchte! 

Krust:  leider isch z’spät! 

itz flüge füst i blibe verschoont  söui  häufe  

nomau e  träffer, da  keit ihm e pokau ja us der täsche 

der cedi het ne ungerschlage mit kem wort  erwähnt 

itz ligt der award da am bode  ungschützt i däm gemänge  

i schnaage eifach ine, riskiere knapp e schutt 

zurächt dass der cedi e stock witter obe abberchunt 

bi unger strom ergriife d flucht foug em instinkt 

ga zum link wo nöch wohnt u daheime mit metaudarts spiut 

i stresssituatione wi dere muesme nid lüte 

i platze eifach is home studio ine u tuene begrüesse 

Link: Ou, Krust, aus klar? Was loufsch du mir vor mini Dartschibe, mann? Aha, du hesch mir der 

award bracht, so schön! Iz brönnt no di auti revox, i mues use hie! 

 

Ke Plan 

 

Diens: Hingerlöh di schüssle im backstage vou banane 

mir füue clubs lääre havana club u gö mit vouer kasse 

schnäu am zäut rüttle e grossi frässe riisse 

blibe real no während mir „ar aare“ i aune käffer singe 

immer z wit tribe immer ufegstige 

si uf major deals iigstige und hei ufse gschisse 

e riise output es riise aubum 

u zersch liires au nur wider ume när sis au... 

hippsta kiddies finge üs so piinlech 

u mir so easy miter hip-hop ziggi 

sige no geng so hert yep di böse buebe 

i würd wär i öich villicht no gd chly blöder luege 

wi mir as dach chlopfe e rast in deitinge 

penne uf gepäckablage u när nümm heifinge 

gös glasse a i däm becki vouer heifische 

no geng für au di lüt im obstbärg u breitsch nide 

Serej: Widr ir booth unge junge aute junge junge 

mikrodschungu  widr dr groove vom dritte unge dunge  

ds isch Chlyklass äs klasse auter klasse aute  

düreschnuufe gang abeschaute klappe haute  

s geit witr wei witer ufe bis übere bode zoberst obe 

nähmes mitis bis ungere bode di paar hundert  konzärt hundert  am tobe 

unger strom  geng no i Form geng no nid norm 

wenn nid hüt de morn de gits hits di hesch no hüt im ohr 

söu eine cho säge mir singi für d füchs eine cho säge mir sigi für nüt 

söu eine cho meine  ds wo mir mache sig chabis u ghüder u tragi ke frücht 

witewäg uf ds spitze vom bärg i  luege glasse zrügg 

Chlyklass isch zrügg nume ds drs wüsst si si zrügg im gschäft 



Ref.: Mir hei ke plan aber s geit no geng wi von allei 

u mir si dört wo mer sicher nüt verlore hei 

die wone figg gä doch aus ne geng i schoss isch gheit 

C. H. L... und so witer ok 

Mir hei ke plan aber s geit no geng wi von allei 

u mir si dört wo mer sicher nüt verlore hei 

ke bock uf öich toys was wie konkurränz 

C. und so witer K.L.A. doppu S. 

 

Baze: Chlyklass si wou di houschte vo de hohle 

chly bsoffe ir gosse, chly pouschteret uf rose 

nach dä gigs au chohle i d’socke,  

nid wöue ufhöre fiire us angscht vorem morge 

mir bringe nid immer aus uf d’reihe 

heinech chly zyt gla, iz si wider mir a der reihe 

Chlyklass isch legändä, sitemne jahrzähnt 

prägemer räp i däm land, heimer doch gärn gmacht 

Chlyklass hett nie usgseh wine hiphop gruppe 

di einte kiffe di andere schutte, oder beides 

mir si zrügg wi d’vokuhila 

u dini kids pumpe üse sound vor dim huusigang 

Poul Prügu: Si i dörfer igfaue wi heuschrecke, turnhaue 

meitschi wo vor freud schreie, bis zum umfaue 

im ruum, dr dunst vou jack u ruhm 

15 jahr uf tour (nee), vergänglech ruhm 

hei gränze usglottet, texte zu schroff 

aues nur schrott danke füre support 

dumm schnurre und e grossi klappe 

zu grosse manne passe grossi tate 

Tiersch :  Ds isch Chlyklass im 15zehni steil über drissgi 

uf ds het niemer gwartet ds mir zrügg im bizz si 

diräkt uf d’überhouspur dr blinker links usä 

närvig vor de gigs no vierfingerdrinks suffä 

siteme haube jahrzehnt wäg vom fänschter 

schiins gitz itz ir schwiiz o ganschterräpper 

ab und zue inne gluegt bi de schwiizer musicawards 

mi fremdgschämt u zwüsche dürä chli suisa becho 

 

 

 

 

 

 

 

 

 



Heili Wäut 

 

Fantu: Ir wohnig vom maa womer as chinder hei pirat gnennt wohnt iz e junge typ mit bart 

wemer dusse si grennt isch e spiesser uf e baukon mit em gwehr 

ha immer angst gha vo dere häx im parterre 

aber zyt het sech gänderet, velos mit farbige ahänger fahre iz 

unger offene fänschter hange rägebogefahne duss 

a lachyoga kurs wird drazaut, aues versicheret 

d’strass schmöckt nach blueme wües am aabe no het gwitteret 

windredli dräie u stängeli bimmle im wind 

e muetter stiut, e vater spiut mit sim chind im park 

iz bini no e heud für di u starch wi der superman 

schwinge di dür d’luft das chasch flüge wi der superman 

ir strass mit em huus wo d’giele hei müesse lehre giigele 

u nie a YB match hei dörfe, immer nume i d’biblerä 

hets chridezeichnige am bode, u chläber gäg atomstrom 

a de briefchäschte, nassi tische ufem baukon 

 

Ref.: U das isch aus was mir scho für di hei gmaut, hei gmacht 

hingerlöh e heili wäut, eifach e heili wäut 

we nur au wäre wi mir de wär eifach aus so eifach 

es wär e heili wäut, eifach e heili wäut, nüt aus e heili wäut 

 

Serej: Vom  garte diräkt i dritt  stock wi im leiterlischpiu 

o füre tätschfeiss moudi vo obedrann es chinderschpiu 

dr nachbar macht es stägli ganz suva konform 

ihm si kolleg isch archidekt schüsch geit ds tier no ds tod  

zwe schtüeu ufm baukon i spezielle farbtön 

u d blueme ufm gländer  si jedes jahr wahnsschön 

komposcht näbem schnittlouch ufm fänschtersims 

tomate usm gmeinschaftsgarte si geng dr hit 

immer di chärre wo chinder gfärde  

me fahrt lieber velo mit em chörbli vor bim länker 

es outo het me o aber nume wägem bügu wäg de  

chinder kita wäg de ferie  nid wägem  bequeme  

me git anang ds bachbläch tröler u güetziforme 

hets so guet ungerenang me grüesst sech jedä morge  

es dorf ire schtadt wis so mängs git bi üs hie 

im summer duet me zäme grille im winter gits glüehwi 

 

Ref. 

 

Krust: Es het es mitteli fuer jede i der apothek 

der egge mittem cd lade isch itze e beck 

sisch dr glich beck wis im quartier scho eine het 

näbem coop wme stromsparlampe und batterie trennt 



und imne hof ligt loub me gseht ds boumhus 

wird morsch – entspricht nid dr eu verordnig 

im park spilesi im sand dr jean charles bout e turm mit zwöi 

stockwär är isch vilech hochbegabt 

d schwo brucht älnger doch wird gförderet im hip hoptanze 

nahbar het e master im grünflächegstaute 

i dere wohnig wod frou stucki isch gstorbe 

wo aube het abegschroue me söu nid beeri cho roube 

Tiersch: Ir quartierbeiz gits itz ds bier ersch ab 7 franke 

bir gelateria am egge schtösi itz scho risä schlange 

äs het viu ching u viu gö scho i vorchindergarte 

scho wieder äs huus saniert gseh äs tram verbi fahre 

ga zum mim schutplatz  aus professionell wördä 

mit kunstrase sponsore u elite-juniorä 

di trainiere scho itz mit system 4-5-1 

loufe dür mis quartier isch nüm ganz mis i weiss 

ufem spiuplatz näbädran musch di schämä bim rouche 

kämpfämi  dürä biomärit  wott itz ändläch ichoufe 

bi de wohnigsinserat nume horrände mietinä 

s’ het zwiu lüt im coop choufe ä stange u schiebene 

 

Ref. 

 

Chäuer 

 

Greis: I mim chäuer isch dr typ womer denn ir schuu hei g’ergeret 

näb auem andere grümpu woni verberge  

är steit im egge näb de schii und em wyygsteu 

verschricke jedesmau wene im taschelampeliecht gseh 

tusche paar wort aber es blybt oberfächlech 

i mues a ihm verby jedesmau weni e fläsche hole 

är söu doch ufecho u mau die gschicht vergässe 

nei, är sig lieber alei, wäge däm heiger sech ds läbe gnoh 

Baze: I mim chäuerabteil findsch keni Liiche 

Nume roschtigi zwinger vou giftige viecher 

Schlange wo düre abfluss chrieche 

Während du am schisse bisch, di churz mau i arsch bisse 

Es dutzend usghungereti zombies 

nächti gassi füehre im zuum haute mit stromstöss 

Doch wenni wott de la se frei 

di gseh ke mönsch i dir, nume saftigs fleisch 

 

Ref.: Irgendöppis passiert i üsem chäuer u mir wage üs nümm abe  

mir schmöckes mir füeles es bringt üs ume schlaf wes ar türe chratzet 

im stägehuus heimer e spur entdeckt, vermuetlich isches grüens bluet 

irgendöppis wachst, irgendöppis mutiert u mir wüsse sisch nüt guets 



 

Tiersch: Los mis hus het ä chäuer doch de kenni nid 

Scho vom ertse tag a haute i mi fern vo ihm 

Hane hermetisch abgschlosse doch i penne  nüm 

Aui fentser si us panzerglas videoüberwacht isch jedi tür 

bi nummeno mitere chugusichere weschte ungerwägs 

bi wasch nummeno im büro isse meistens uswärts 

bi schwer bewaffnet ha rund um d’uhr begleitschutz 

u chörä scho itz di schreie usem chäuer wenn i hei chume 

Krust: Für mi chäuer ufdsrume bruchi es bieli ha doch  

aues chlighackt und vergrabe im null vieri 

grüens bluet am arm ka gliich niene ne wunde  

doch itz hets schiinbar zrügg zu mir gfunde wohnt i mim chäuer 

ir nacht ghöri ds wasser wo tropft ir wöschchuchi 

swird lütter steckmir watte is ohr 

brochni chetteglider lige im stägehuus am bode 

u d zittige mit wohnigsazeige het öpper gstole 

Poul Prügu: Bi iritiert, wen z'ganze huus vibriert 

wird zyt, dasi dä chäuer desinfizier 

liecht verstört wenni dä demon ghöre, 

gseh nüt im fahle liecht vor neonröhre, 

är isch da, modrige gruch, metan-gas 

ufem oberste regau vom metau-schrank 

ghörsch ds knacke vo knoche wo bräche 

di Viecher si cho um sech cho räche 

 

Ref. 

 

Fantu: Abwärt trage hemlis wi us s-bahne sitzmuster 

si tanze schreiend im luftschutzchäuer 

e wohnblock us de sächzger, babyboom 

nazicrack junkies choche hörnli im veloruum 

gebore ändi sibezger 

e wäberchnächt chrüüchet über ne fläsche ligerzer 

trainerjagge us de nünzgerjahr 

agglo zombies, benzingruch ir tiefgarage 

Diens: I finge nid i schlaf  

i wag mi nümm i chäuer di stimme löh nid nah 

finge nid i schlaf di bringe mi ume verstand 

di bringe um nur us spass 

wirde schnäu e liechte fang 

setzte ke fuess abe o nid am häuliechte tag 

cha nume bätte es si gö 

u sech nid vermehre schüsch isch di wäut gli im arsch  

isch wou e frag vor zyt 

bis si übernähme u dür üsi strasse zieh 



gäge di irre viicher 

nützt ke chlykaliber höchstens e vierevierzger 

 

Wysse Golf (Baze) 

 

I ha agfange imne wysse gouf 

paar tuusig kilometer, scho het d’hube groucht 

witergfahre imne graue ascona 

wo grad glängt het für drmit düre haub oschte vo europa  

im sack immer ä chly dope gha 

luut sound glost us abgfuckte boxä 

futzdruf uf psylos dür prag zoge 

nume psychos, üs hei si nid abzoge 

druf ä chlyne schwarze jeep vo toyota 

hinge d’jungs mitem bier, verdeck offe 

4 WD, Panzer us Bläch 

rase dür tiefschnee, über wanderwäg 

i u mi jeep 

 

Ref.: I ha agfange imne wysse gouf 

hüt fahri schwarzes velo 

nüt isch blibe, o nid mini frou 

numene mansarde im breitsch - Bro 

 

ig u mi jeep, i ig u mi jeep „samuraaai“ 

ig u mi jeep, i ig u mi jeep „samuraaai“ 

 

Het tönt wine traktor 

u d’mönsche si cho luege usem ganze dorf 

het leider gli dr geischt ufgä 

müesse abschid nä – abschid schmärzt 

wysse Fiat UNO 

het scho mi vater gha, schwarz u d’höu i dr sunnä 

im süde d’fänschter di einzig lüftig 

stritt mit mire schwoscht ufem rücksitz 

dä isch de gli mau i dr pressi glandet 

ziemer ä BMW für  paar wenigi Franke 

bis iz louftr wi gschmiert 

übermorn wirder prüeft, ds wärs de scho gsi 

mit mim BMW 

i ha agfange imne wysse gouf 

hüt fahri schwarzes velo 

nüt isch blibe, o nid mini frou 

numene mansarde im breitsch, bro 

 

 



 

 

Totort Bern, Teil 1 - 3 

 
Serej: Was steit uf der liiche? 

Greis: Dir sit no wit drvo wäg 

Diens: Fuck dasch doch e zile... isch ds nid e zile vo däm refrain denn vo... 

Serej: Vo spitze vom bärg 

Greis: Heit nid dir zu däm song genau dört es video dräit? 

Diens: Stimmt ufem schäggebärg 

Serej: Krass, iz isch dört ächt e typ düredräit 

Diens: Das cha ja fasch nid si, das üs so öppis passiert 

Greis: Hey, Psycho man 

Serej: Dasch ja ne z’dürene siech 

Diens: Dä mord isch ganz klar inspiriert dür das lied 

Serej: Hey, nei, das cha doch nid si 

Greis: Meinsch kapiert äch ds d’schmier 

Serej: Wär isch so chrank das är e so öppis macht 

Greis: Es isch entweder e fan 

Diens: Oder e typ wonis hasst 

Serej: Ja u was mache mir iz? 

Diens: Mir warne zersch der räscht vo der klass 

Greis: Nei haut, so grate mer doch ersch rächt unger verdacht 

 

Ref.:  Blibet deheim, niemer isch meh sicher 

näht nech in acht, är het di nacht scho wider grichtet 

bärn isch nümm sicher, hei unger üs e schlitzer 

niemer isch meh sicher, niemer, niemer isch meh sicher 

u d’medie bricht, niemer isch meh sicher 

näht nech i acht, är het di nacht scho wider grichtet 

bärn isch nümm sicher, hei unger üs e schlitzer 

niemer isch meh sicher, niemer, niemer isch meh sicher 

 

Tatort Bern, Teil 2 

 

Greis: Ha, verreckt 

Serej: Iz het dä siech no eine grillet, ändlech geit öppis hie, iz heimer z’Bärn e seriekiller 

Diens: Eh, momänt, heiter überhoupt gnau glost was si hei gseit 

Greis: Ja, heure geile, är het ihm sogar späck ufe ranze gleit 

Diens: Hey jungs, überleget mau chly, schnauet drs nide he? Säck... Ranze... 

Serej: Späck ufem ranze la zische! 

Greis: OK, dasch e klare fau 

Serej: Iz chumi derhinger 

Diens: Äbe, wi heisst ds solarium 

Greis: Sumer 4 ever 

Sefej: Summer für immer! D’medie u bulle lige dernäbe 



Greis: Schnaue nüt, dä zwöit mord steit genau so im zämehang mit üs 

Diens: Ja eh u es geit no witer, mir ischs eigentlech klar 

Serej: Ah, du meinsch dr täter isch im fau sogar eine vor klass? 

 

Tatort Bern, Teil 3 

 

Serej: 11 liiche, verdammt, das si soviu wi mir ir band si 
Greis: Iz isches klar verdammt u nümm nume verdächtig 

Diens: Wed e schritt zrügg geisch weisch wär derhinger steckt, z’jüngste gricht isch z’symbou für hell 

to heaven and back 

Greis: I säges ungärn, aber eim hani nie vertrout 

Serej: Welä meinsch, Krust? 

Diens: Fantu? 

Greis: Nei, der Prügu Poul 

Serej: Nenei, dä chas nid si, ha grad gester mit ihm gredt u är het gseit:  

Poul Prügu: „ I wohne iz sit zwöi jahr in Tibet imne tämpu“ 

Diens: Ah, de isch’s ja klar, de isch’s der Fantu 

Greis: Nei, dä isch im zou in Japan 

Fantu: „Blockiert wägem Stämpu“ 

Serej: U der Krust? 

Greis: Isch o furt 

Krust: „Meine damen und herren, es freut mich absolut, ich nehme diesen Preis entgegen“ 

Serej: Ah, OK, dä isch o duss 

Greis: Es si nid PV jungs 

Diens: Es isch der Baze, i ha ke zwiefu, luget mau wo di liiche hange! 

Alle: Unger tüflä! 

Baze: „Ja, was isch? I bi in Dubai, s’isch früeh am Morge“ 

Serej: Nume schnäu wöue wüsse, wi heschs so mit em morde? 

Baze: „Isch iz nid mis hobby“ 

Serej: Giele, dä isches o nid 

Greis: Es cha nur no eine gä wo z’böse in person isch 

Diens: Ja logisch, wär isch der letscht wo fäut im trupp? Di liiche hange dört u si hei aui häng i d’luft 

Greis: Ja, losmau! Dä het das ganze ding scho lang zuvor plant! 

Tiersch: „Wer wunderts, üse schouplatz, isch Berne City, bundeshouptstadt“  

Diens: Es isch vou klar, es cha ja nur der Tiersch si! 

Serej: Nei, aber jungs, i ha ghört das är bim Pöili in Tibet sig 

 

Ha no Zyt 

 

Ref.: Und i ha zyt, ha no viu z’viu zyt 

zyt, ha no zyt wo blybt 

zyt, irgendwenn oder iz no 

no so viu, zyt wo blybt  

und i ha zyt und homie i ha viu zyt wo blibt 

ach shit hani zyt gar ke not hie ha zyt blibt 

no so viu zyt shiit hani zyt im vorus 

oder später hani zyt wirde zyt ha 



 

Krust: Am morge starre zombies im bus ires telefon a paar 

hei tatze ufem rücke sone jacke heis a 

i nid weisch wird nie e arbeitersklav i 

lise scho gli dä roman womer hesch gä letscht jahr 

i zahle aus bar so annonym und 

aube längts nümm zum usela wöu s längt mer nüm 

hass nid überwachig i hass der überwacher 

chasch nüt mache u zahle im momänt stüre nache 

nachem schaffe investiere energie i mini tröim 

oder schlaffe ufem sofa i 

i mine tröim schlafi nie oder churz zum schwitze 

wache uf ga ufe bös u lise churznachrichte 

Poul Prügu: I ha aus im griff, im rahme vom normale 

und züg woni hät söue mache vor monate 

us de ouge, us em sinn, u es verschwindet 

verpflicht mi iz nur no unverbindlech 

i ha ja o eigeschafte woni gärn hät 

und ha e agenda, hami aber nid veränderet 

isch z’kompliziert, mues luege woni blibe, oder o nid 

i ha no so viu zyt 

 

Ref. 

 

Serej: Jedesmau wenni dra dänke de nimmi mers vor 

mau zrügg ds schtah u lah di angere vor 

es duet so guet due mis ego däm unger ordne 

befridigendi sach nid immer d vorderscht vor 

und ruckzuck wi dr blitz im aute schtrickmuschter 

jedes mau wenni ä schlange gseh de häbi links use 

hamer zum ziu gsetzt setz mi i für ne guete zwäck 

wüus huere fägt u ds schlächte gwüsse mau schnurre häbt  

wi wär das schön mau öppis zrügg ds gäh  

für die weniger glücklechä i wüsst grad wäm 

und jedesmau wennis weiss  bechumeni fröid   

aber schlussamänd blib i mim motto tröi 

Tiersch: Mou villech lug los leri no choche 

Ok mache so näs chürsli für sauce 

ga no ga reise i di witi wäut 

u mache ä so nä 3a chli für d rentä 

muesch prioritätä setze ds isch wichtig 

i mache itz de villech fertig mit de zigis 

u schaffe  immer witer witer ar beziehig 

fahre ab nime uszyt ganz easy 

Diens: I lehr se nümm di näme vo de fuessbauer_ 

nei bi langsam dus us däm auter  

i  lehrä drfür ab itz au date vo geburtstage doch solang 



e match louft hani eifach müeh mitem umschaute 

di fluet a züg e witz 

künde fon u dr chare gloub i mach ds gd iz 

oder morn keni chleider us bangladesh 

nume reins gwüsse bim züg wo me anne het 

mache villich no di witterbiudig 

wär e top lösig churz, eh läng, nei mittufristig 

doch bis denn gib i mittufinger 

blibe wini bi u las für mi dür zyt la richte 

 

Ref. 

 

Bruchteil 

 

Baze: Fürne churze momänt hani gmeint si sig 

d‘liebi vom läbä u ha aues gä 

ire sekunde heimer gseh, ds isch 

z‘änd, da isch nüm, da isch aues zspät 

u nume ganze churz, hätti jedem Mönsch 

wo i däm ruum isch wöue dr haus umdräie 

bi wider churz zu mir cho, um mi ume gluegt 

jedem gseit i liebne vo ganzem härzä 

numene ougeblick nid ufpasst 

über jahre ufbout i sekunde kaputt gmacht 

nid meh brucht aus e ougeufschlag 

auso los guet zue und häb d’ouge uf mann,  

ha mängi tröim imne bruchteil platze gseh 

vili vo euch, doch vorauem di eigete 

möcht verdammtnomau ewig hie blibe 

hie verbringi mini beschte zite, was wosch no 

 

Ref.: für ne bruchteil vom ne momänt 

hani dänkt sig perfekt u s göng witer so 

für ne bruchteil vom ne momänt 

hani dänkt es sig z änd u s wird nieme so 

 

Poul Prügu: Es geit so schnäu, ig würd mi geng hingerfrage 

plötzech isch aues anders imne jahr, imne tag  

bisch nur no einsam aut und erbärmlech 

es het nid glängt, potentiau verschwändet 

iz ischs no glich, wend’aus versiffsch, chance vergisch 

verfigt fautschi entscheidige trifsch 

hesch ja zyt, ewigi jungend für immer 

ds verbindet, verhindert, es blibe erinnrige 

imne atemzug, isch aus verbi, si aui wäg 

inneri lääri, trochni träne, kahli wänd 

e stumme schrei für unändlechkeit 



und iri bruchteile, womer verschwändet hei 

Greis: Nume ne bruchteil, mache d’ouge uf denn 

gseh wi der award vom tablar abefaut, uf mi druf gheit 

chare brämset und ufpraut, ast wo sech löst, es tonbandgrät i flamme ufgeit 

nume ne dart wo am fausche ort ischlat 

e schlag zum schicksau, dasmau der priis zaut 

e blöde witz wo zum mörder wird, chlyne strich wo me fasch nid gseht uf em röntgenbiud 

 

Ref. 

 

Serej: Nur ä ougeblick nid ufpasst  

u scho isches passiert 

blibe si nur bruchstück 

u me wär denn fasch krepiert 

so ne churzi sequänz  

so ne längi konsequänz 

augeblicklech ändrets aues 

uf ei schlag uf ei Tätsch  abr äbe 

me lehrt us fähler glich längt ä churze momänt 

abglänkt öppis angers dänkt ei sekunde längt 

när brätschts und uf ei  chlapf isch aues  anders 

aus mes plant het s het sech aues wi verwandlet  fuck 

ä bruchteil vore sekunde   

churz mau mit de finger gschnippt 

u me treit di lascht itz mit sech ume 

u si begleitet eim witrhin 

 

Auti truurigi Männer 

 

Ref.: E huufe auti, truurigi männer weis nomau wüsse mit der musig 

flüchte vo deheime ine muffige chäuer, mitemne schlächte gwüsse, aber es muess si 

 

Baze: I meine wi komplett hirnverbrönnt muesch de si 

jungs wi üs no z’bueche, i ghöre wou nid richtig, hä? 

i gloub i ghöre wou nid richtig, hä? 

dismau gitts garantiert no miiseri kritike 

i meine sony isch ja scho uhuere dumm gsi 

aber das isch jahre här u denn simer no jung gsi 

aber hüt, di jungs si ke schuss pulver wärt 

nidmau hundert fans a konzärtvu dis huus wird vertägt 

Ds mir ärnschthaft meine mir chönne nach 10 jahr wider cho Irgendöppis risse, isch scho piinlech 

gnue 

verauteti raps di verautete beats 

Mir maches gliich, het o niemer gwartet uf üs 

Druf gschisse, wi mä so schön seit 

Isch dr ruef mau ruiniert, läbsch ganz ungeniert 

Und wi dr pöili no het gseit mä wird nid jünger 



Nume dümmer luegmi a, lueg aues am arsch  

Diens: Iz sägmer 

weles label isch scho so verzwiflet 

het e sone schibe es fr sone schibe ono chole schiebe 

meine ds mer geng no obe sige 

und si schiesse no paar tonne ine promooffensive 

offesichtlech dr zytpunkt zum höre verpasst 

dr fame isch wäg und di ganze chöle verprasst 

de machmer haut no mau so’s bümmli 

ir hoffnig eses irgend es paar vouidiote choufe us luter dümmi 

si hebe d häng u nicke artig idr erschte reihe 

merke nid wi hou si würke wesi ck ck schreie 

so paar affe wärd sech sicher wider finde 

wo finde Chlyklass si und blybe kings für immer 

 

Ref. 

 

Fantu: U we de im gruppechat steit, das mer i de top 20 wärde lande 

schicke glich au düme uf, blitze, fürli und girlande 

mir huere tuble, trotz erfahrig nüt verstande 

hätte mer’s doch eifach la versande 

meinsch froue schwinge a gigs vor begeisterig no di nackti bruscht 

u fans renne när am auto nache wi chinder imene kaff im busch¨ 

wider nötli im truckli, am sunntig, verkateret i z’püffli, hopp 

derbi gits öppe 2 konzärt, eifach nume e riese flop 

mini frou rout ihri ouge, wenire verzeue vomene neue track 

u lacht wer ziugruppe söt si für so eländ huere verdammte dräck 

i weiss doch o nid, lami bitte chly allei iz 

isch iz de öppe guet, ja, i weisses 

Poul Prügu: Mir si irgendeinisch eifach stecke blibe 

üsi beschte zyte si verbi u dir merkets nid 

a üsne gigs ischs iz nur no piinlech 

lustlos spitte u när nur no schiebe  

mir betribe z'gschäft mit dr nostalg-ie 

u es ziet, weis nid woras ligt, u 

es schiint as wäre mer liecht borniert 

lied für lied fortschritt blockiert 

 

Ref. 

 

Felä 

 

Fantu: Die wone kenne, nenne ne Felä 

Mark Fehlmann si name, aber so seitem kene me 

wöu sit är nümme schafet gsehter nume no kollegä 

u di säge nid „tschou Mark“, di säge „öu der Felä“ 

i hane chürzlech gseh, ire lute bar, är rächt parat 



het mi immer nume gfragt „u süsch Fantu, aues klar?“ 

het e riese fernseh, ufem glastischli güetsi 

geng no sini pörnus im schaft wo sini hüet si 

ja der Felä, der Felä, sini lunge si ruine 

u der chare het er nümme, wöu er mues urin gä 

der Felä huestet starch, u wot mer z’bong reiche 

treit immer no dä pulli mit em riese wu zeiche 

ke müeh gä ir schueu u kollegä schlächt beiflusst 

i klassezimmer gähnget wi im wallis der Jesus 

der lehrer isch ga rede bi de Fehlmanns deheime 

wöu er nie ufpasst u checket bim unihockeylä 

si heine wöue heile, mit Beatles und handarbeit 

mit bärnsteine u sogar eim wo hand ufleit 

doch der Felä het nüt, s’het ihm nie öppis gfäut 

är het eifach immer chly trömt u d’ärde z’schnäu dräit 

organisiert immer no di party i däm gmeindsaal 

wo me strickt nid darf roukkä u när tüe de glich au 

e bar, paar DJs und Hip-Hop juhee 

chly lüfte und wüsche s’isch när jewius OK 

z’mittag ir luft, vo neue bäuet e hund 

d’sunne schiint uf e block, är schlaft mit de store dung 

d’wösch hänkt duss, lüt grüesse fründlech 

post wird vereilt, d’chile lütet stündlech 

aber verpasse tuet er nüt, der felä 

 

Ref.: U wene fragsch wis ihm geit, gits di glichi antwort wi vor 10 jahr 

„s’geit mer easely“ 

u wene triffsch im böss, hockt er uf em gliche sitz wi vor 20 jahr 

s’geit ihm easely 

u wene gsesch im stress, meint er immer no z’gliche wi vor 30 jahr 

„easely“ 

u di wäut, di dräit u dräit u dräit u dräit, nume sini nid 

 

Baze: Mättu. jedes mau we mir üs gseh 

freui mi ächt, mi kenne üs vo früecher 

doch jedesmau wed redsch 

steui fescht, du bisch immer no dä penner vo früecher 

i dim bsetztä huus mit dine jünger 

teu zie wider us, die neue wärde immer jünger 

läse jedes wort vo dä Lippe ab 

seisch figg dr staat u dini sippe nimmters ab 

du weisch wis louft, weisch wimes macht 

doch i kenne dini eutere aus wird vo ihne zaut 

verzeumer nüt vo dim unhabhängige läbä 

we so dringend es bier bruchsch, hie hesch es fränkli 

Diens: Krass es ds brätt no ma häbe 

nume d‘chläber druf chame nümme läse 



logo ufem shirt scho lang verbleicht 

aber d iistellig blibt wes um kampfjets geit 

mike het ke bock uf mail isch ihm z asträngend 

so ume pager heter abghänkt 

chunnt nie ohni häcki uf d pläfä 

zückt rips e wise u hockt ufe bode 

när spiuter ds ding mit de chneble 

pflegt no au di usdrück wi hiube u pflege 

still chille mitem simi 

si dude isch scho im chessu adr funkroots drbi gsi 

nume zigis wächslet er öppe 

u d meinig über chäre siter stöpplet uf schüpfe 

 

Ref. 

 

Krust: I hane gseh u är isch zwääg 

dr björn gengno ungerwägs ide bägi päänts 

ja i weis no vo sim freestyle denn legendäär 

im pärkli wo d sändle no het kotzt has ni vergääse 

isch cool i sire wohnig u we d ching unge schreie ir nacht 

u är wott game steut er d musig uf acht 

är isch nid use am zisti wöuer am mittwoch uf post wott 

sött no si artiku uf däm hip hop blog poste 

postet gärn doch si zahle nümm e huni 

d inseratlaag sigi z dünn meint dr kusi 

doch er hiuft de junge mcs  

viu zlang ds label projekt eifach gleit ka uf iis är seit 

giele mir müesse es büro ufboue 

hanes foto vo mir mittem pun für übers pult 

isch sittem mai nüm hei ga ässe het dä stritt wägem  

chrankekasse zahle nonid gfrässe 

wäut nid  isch nid ds bequem  es isch ds system 

het ke verantworitg für niemer sis problem 

wos tanti isch am stärbe gsi hesch dr björn nid gsee 

dusse schiint dsunne oder dusse hets schnee esch gliich 

 

 

Verpassti Chance 

 

Baze: Du hesch glüchtet wi... heisse di scho wider? die wo 

lüchte ir nacht, ah glüehwürmli iz weissis wider 

sorry bi chly näb dä schue 

mängisch Ä huere feigling i gibes ungärn zue 

au di type wo um di tanze wi flöige 

aus wärsch ä misthuufe, aus figge wo nid bi 3 uf dä böim isch 

w wo dr eine a arsch längt, 

verteilsch nid ei wasche, nei 5, 6, 7, 8  



i ma gar nüm nache mit zeue 

di armi sou isch grad hei zu sim mami ga flennä 

vor bar us beobachti di szene 

sta mit betonfüess a derä fucking theke 

eh no nüchtern u im sack grad ke eier 

höchschti zit non ä caipi z’bsteue 

überlegemer drbi ä guete spruch, wo witzig 

intelligänt drhärchäm nid so huere plump 

ä jegishot womi villech chly pusht 

vorhär no schnäu ga pisse u weni wider chum 

denn sprichi se a dismau verkakis nid 

no ä zigi voruss wo si grad iz taxi stigt 

 

Ref.: Millione vo verpasste chancene 

milliarde unerfüuti tröim 

u glich isch aus so cho wis het müesse cho 

wis het müesse cho, so wis het müesse cho 

 

Fantu: Vilech sötti o mau guet druff si, nid i gedanke versinke 

doch tanze isch eh für die wo ke gäud hei zum trinke 

hoffe das wird hie nid no vou, i mues chönne witerbsteue 

2, 4, 6, 8 bisi nümme cha zeue 

i ha di clubs scho immer ghasset mit dene huere DJs wo sech lö la fiire vor masse 

uf partyfotos gsesch se immer hinger de apple zeiche 

ei finger i der luft schwingend am schreie 

u de gsehni di, lätsch schriissendi betörendi 

vo bürokolleginne häre gnötigti 

si heire gseit si müessi o wider emau unger d’lüt 

u vilech findet si de ändlech ihre prinz hüt 

u luter züg wo so trample haut so liire 

wot se rette, mit ihre use ga spaziere 

aber i würd mers no eher wage probiere drache z’töte 

as irgend e dumme spruch i ihres ohr ga z’mööge, verpassti chance 

 

Ref. 

 

Diens: Es paar mau schribe träffe sech liebe 

e so blybe u zyt la verstriiche 

zäme reise u was me no so aus macht 

lege laminat id wohnig ir autstadt 

mach e atrag ring am finger 

sueche farbe für di kommoden im chinderzimmer 

7-plätzer ufs land mit garte 

hett nid so wöue cho verpassti chance 

Greis: Es dörfe weicheri tön si, eifacheri refrains 

aber o so, dr gross durchbruch schaffeni nächstens äuä nümm 

nümm so graad füre am plöffe 



gloubhüt chani paar gschlossni tüüre nümm öffne 

gseh mini ex i liebe di für immer fründinne 

im coop Mit chinderwäge mit härzige jünglinge 

mit hüng u gründ werum ires profiu o nümm finge 

aber di erschte scheidige chöme bestimmt 

 

Wi no nie 

 

Baze: I cha nid nid chlage, mir geihts würklech guet 

wennis säuber fasch nid glouebe, i bi glücklech punkt 

letscht nacht hani gschlafe wine stei, bi ufgwacht 

ha d’chuchi ufgruumt u gseit witer geits 

dases witergeiht, egau wie, egau wenn 

wasmer z’läbä o bietet, i nimme aueees 

bi niemerem bös, nidemau mir 

ga nume churz id ferie u nimme aui mit 

wär wottr sägä wi dis läbä söusch läbä 

villech Gott wo nid mau weisch öbsne git 

i fahre dür d’nacht, lose luut musig 

umarme d’wäut u luegere tief i usschnitt 

füehle das mr di zit hie vou nid längt 

wärs müglech i niem z’doppletä, oder meh 

chance ha chancene z’vergä 

neui z’becho u sä nid wider verkacke 

am wuchenänd hani nume zombies gseh 

au uhuere uf droge, bi sofort wider hei 

uf z sofa gheit u dr TV agla 

u mi säuber gfiiret chani däm gift widerstah 

 

Ref.: Mir geits so guet wi no nie, mir geits so guet 

 

Fantu: Mir geits so guet, ob iz sunne oder räge 

nume d’stäge macht mer chly müe, aber ga use bi jedem wätter 

i ha viu zyt iz, cha immer häre woni wet 

loufe langsam dür di goofe uf de trottinett 

di meischte wärde aut hie und wei gar nie ga 

red mi starch, ga uf d’strass a jedem namittag 

wot nie zum arzt, säge immer dasch doch nüt 

u meischtens isch’s de äbe würklech nüt 

i ha ke angst meh, das hani scho aus chind gseit 

usser vor wöuf ungerem bett und unändlechkeit 

i bätte nie, es geit mer guet ohni gloube 

ha immer de mittmönsche ghoufe, ohni chöne zoubere 

lug mau di farbige bletter 

wi z’liecht uf d’böim schiint näbe der warehuuschetti 

weni a der aare loufe u mi nach der seine sehne 

hani glück dasi fühle läbe fliesse dür d’vene 



fliess witer, fliess id’s meer 

i findes schön we me sech wünscht das me sich wider gseht 

über steine wachst moos 

aber hüt umarmi d’wäut u lase nümme los 

 

Ref.  

 

Greis: I wache jede tag näb ihre uf, öffne d’ouge 

z’erschte woni gseh isch wi si nackt us dr duschi chunt 

dasch scho chly magisch u mi tag isch scho gmacht 

aues woni ha plant isch scho praktisch voubracht 

dr räscht bhauti für dnacht gseh vou klar 

wotts gar nid beschribe, es überstigt mi wortschatz 

hüt flügi nid uf wladiwostok 

hüt suechi schatz vis-à-vis bim raffi ufem schrottplatz 

choche när schlafi, morn schaffi deheim 

schribe dä take zwüsche haubi und viertu ab eis 

nahdisnah luegi weniger druf, de gsenis meh 

has nid vorgha aber i bruche keni medis me 

bi früecher fertig, luege öppis dumms 

weni mau i ränte ga, lisi de vilech di büecher fertig 

niderlag oder sieg 

sisch mir egau, i blybe da wi dr Piz Buin 

 

Zeiche setzte 

 

Tiersch: Gang wägä wo no kennä isch gange homie 

das spure hingerlasch u nid nur stoub 

nüt isch ewig s‘chunnt u geit i däm fluss vor zyt 

auso lug ds vo dim läbä öppis blibt 

Serej: I boue sandburge und i bige legoschteine 

 zyt louft ab wi wanduhre 

i boue schteimuure und i bige muurschteine 

wo mi überläbe wo mi überdure um meile 

mir setze meileschteine mir setzte im rap es zeiche 

hingerlöh spure im schnee wi yeti weisch wini meine  

denn i wott ä stäcke setze wott  no paar bärge versetzä 

wott bärge vo plän u texte bevor mi zersetze 

Diens: I tippe zeiche wo nidmau viertustung läbe 

i schribe text ire viertustung wo mi überläbe 

spile gigs vergisse das i bi dört gsi 

sorg bi kids drfür ds ig id‘hirni brönnt bi 

am einte tag nimmt niemer, niemer vomer notiz 

am ander trage si mi ir sänfte setze mer d‘krone,  king 

setze blueme wo wachse u gli verwäie 

setze chind id wäut wo wachse u se villich verändere 

 



Ref.: I bruch kei thron setz mini zeiche scho  

setz  mini meileschteine scho jedi wett jede wott dass öppis blibt 

spure hingerlah wo dr wind verwäiht wi fiine sand 

schlussamänd isch nümme da nume no Stoub und rippä 

 

Krust: Mini festplatte isch läär niemer wirdse lösche müesse 

ha fotiordner o gärn, doch lieber würdi mönsche grüesse 

liecht vomne stärn reist düre ruum für millione jahr 

trifft mini ouge  ds bärn trinke e schuum vor ere bar 

cha ke pyramide boue ha ke bouplan 

bestefaus blibt e chli stoub faus i erfoug ha 

söui aune es ässe choufe oder eifach numene münze 

mini spure vo hüt morge im schnee gsesch itz scho nümme 

Tiersch: Überläbe so einiges wi mini tägs i dr stadt 

hingerla mini spure si si scho wieder wäg am nächste tag 

erlebe schöni momente u dunkli kapitu 

lug d wäut dreit säch wieder während jahrhundert versriche 

mi meint mi steit im mittupunkt me nimmt säch säuber  so wichtig 

finde steini im sand wo vor steizyt brichte 

viu fouge de spure vo angere wünsche näch viu erfoug 

viu Rede vo irne plän äs blibt nüt angers aus stoub 

 

Ref. 

 

Fantu: Gmauti wäute uf feuswänd, vor tuusige jahre verändet 

üsi musig uf dateplatte i wäutruum versändet 

finde es 10i im hosesack, versteckes unger parkett 

u fragemi wenn u wär dass das de schlussändlech entdeckt 

graviere mi name uf ne stei u schmesse ne ine see 

ob ne äch irgendwenn nomau e mönscheseele wird gseh? 

unändlech isch d’hoffnig, aber vergänglech isch z’fleisch 

drum gloubi gott fiirt de weni tot bi es ewigs fest mit mim geist 

la mi igfrüüre weni stirbe, wöu i darf nid verga 

d’wüsseschaft paar jahr la schaffe u wi vom schlaf uferstah 

mues mi digitalisiere, irgendwie wird das möglech 

perfekti simulatione vo universe uf server 

 

Hei di erfunde 

 

Baze: I ha di aube ir stadt gseh im schwarz gäube pulli 

zahnspange, fläscheböde, i de chopfhörer üsi musig 

u diräkt nachemne usverchoufte konzärt 

hesch mi schüch gfragt öpp der es outogramm gäb 

uff dis shirt, dini arme, dis cap 

i nume so ke frag ds machi doch gärn 

sinis de abundzue übere wäg gloffe 

i mit Offnige ohre für dini ängscht u sorge 



ehrlech gseit du heschmer immer chly leid ta 

es guets härz, chly verschüpft u eifach chly einsam 

doch vom anger ufe eint tag 

hesch öpper angers wöue si und eim eifach nüm kennt gha 

u hüt wosch so tue aus heigisch nie  jedes lied vo üs uswändig chönne,  hä? 

u hüt bisch so cool, ds wäg luegsch wemer dr ir gass entgägä chöme 

 

Ref.: Mir hei di, mir hei di erfunde 

mir hei di, mir hei di erfunde 

geschter no z’nüni gmacht u di vor schueu abghout 

hei di erfunde 

 

Krust: Du hesch uf mi gwartet bir türe vomne backstage 

mir dini nummere zuegsteckt ufme papier 

gseit du heigschmer se scho emau gä i söu se nid wägkeie 

u wo mi nid ha gmäudet ka hesch di säuber  bi mir 

hei öppis trunke hei üs troffe du hesch kochet 

mit gwürz woni nonie ha probiert – fläsche rotwi 

hesch mer verzeut vo dim fründ wo ufdi glichi art ds 

wuchenänd verbringt wi mir u wär der süsch gfaut 

und ufem internet hesch aubene gfunge wo der gfaue  

me gsunge üse songs sige aui im verglich 

chli vo gester swär sbeste mir würde schwige 

zytpunkt zum stiuvou abträtte scho verbi 

u i verstas zum ne gwüsse grad 

u i versta bruchsch üs nümm as dis rückgrat 

doch hüt bisch so cool dass so tuesch as 

wärs es angers du gsi wo üs het glost 

 

Ref. 

 

Diens: Du hesch mer immer wider gseit üsi musig sig di chance gsi ines nöis läbe 

sigsch u blibsch uf läbzyten üse tröischt fan 

au di wort heig dr i schwäre zyte troscht gspändet 

a üsne gigs wit use über d kantonsgränze 

hei di mitgno im chare gseit dä reist wäg üs 

dür di ganz schwiiz dä chöi mer nid e so la hange 

a üsne lippe kläbt bi freestyles im kreis 

u du heschs nid chönne fasse es no eine dropsch grad nachem greis 

du kennsch se au hesch dine jungs gseit 

pvp, wurzu 5 und o dr baze 

gfragt uf was me luegt weme ne text schribt 

sogar dis demo glost u gseit was fäut füre letscht schliff 

und hüt wosch so tue aus fändsch üsi musig nüt aus nume huere pubertär 

und hüt bisch so cool u ignoriersch üs nur obwou mer dini jugend hei prägt 

hei di erfunde          

 



Jesus 

 

Mir hei scho huere viu ching u e s‘wärde geng no meh 

u di chlynere wärde ghüetet vo de eutere 

mir si king, dir sit ching, mir si king, dir sit ching 

 

Fantu: Jesus isch mir erschine, zum säge das i der king bi 

di länge schlange vor dame WC si wenn si astö wöu i dinn bi 

spiusch mini parts vo vore u steusch der vor wis wär we du das wärsch 

di blick läär, offnigs muu, schiebsch dini vorhut derzue hin u här 

bi säuber hin u wäg, mängisch, vo mine beknackte zouberwörter 

wi jungi type uf spiegufotos vo ihrne nackte oberkörper 

di haute lüt zrügg vorem club am morge, obenohne 

während schreiend lüt bedrohsch öffni deheim en amarone 

bi no nie der typ gsi wo lut lüt um sich schaart 

u ga numeno stiuvou z’grund wine luxus chrüzfahrt 

wirde immer wider gfragt, wenn zeigsch es ändlech dene mundartstars? 

d’wäut isch ungerächt u schlächt aber iz schribi wider wunderbars 

 

Ref: I schta füdleblutt ir chuchi schreie Jesus 

füdleblut ir chuchi schreie Jesus 

i schta füdleblutt ir chuchi schreie Jesus 

füdleblutt ir chuchi schreie Moses 

 

Greis: Moses isch mer erschine ir körperhüue vom fantu  

het gseit i söu d’aare trenne bring mis vouk i autebärg  

lütte nid, platze ine ohni z’frage 

bringe päckli vo zalando vou mit de sibe plaage 

zersch bringe mer nech freud u pflanze hundert böim 

när chöme mer cho ärnte, mir si lang scho unger euch 

ach wi guet das niemer weiss, unentdeckt im appizäu 

wesi mi näme Bissi uf mis Rattegift im backezahn 

vas-y vas-y garte u hecke, wart imene egge vo wabere 

Das ändet no mit füür, ähnlech wi bir Waco-belagerig 

was isch das für gmües, sägmer was de damit vorhesch 

s‘ändet no mit träne baby gränn nid, säg mer david koresh 

i bi dä wo ds wätter immer grusig 

dä wo rägnet, dä wo mitem fantu i dr crew isch 

wäri es meitli gsi hätti barbera gheisse 

säg mer babs während i ufe tod warten u feisse 

 

Ref. 

 

Poul Prügu: Ha soviu energie, no meh perspektive 

soviu texte gschribe wo dir deppe liebet 

dr verrücktisch, dr voukomme entrückt siech 

gspürsch mi dr berüemt berüchtigt dürnig 



bi allei i mire wäut, ds chamer niemer nä 

bi e wite wäg gange sitem wylerträff, yeah 

tue so as wärs nüt, nimes vorzue 

bi nes monumänt i mire montur, obskur 

so penetrant so prollig protzig 

ig bi relevant mi wü style isch gothisch 

was wotsch itz, es git e zyt für aus 

nur schad hesch du dini zyt verpasst 

 

Felä II 

 

Fantu: D’mère schribt grad SMS ume wöu si so freud het 

das der Mark iz wider e job wett 

är het chly gluegt, ir zytig u im internet 

aber findet när dür ne kolleg vom kolleg vom kolleg 

het dä pulli agleit woner nie aleit 

erschiint usgschlafe u pünktlech zur arbeit 

aues neui lüt, der eint chunnt em bekannt vor 

äuä entweder usem pub oder em wankdorf 

im obere stock heisst’s, si di kreative am waute 

d‘büros si farbig, ganz offe u no lustig gstautet 

aber bi ihm unge isch no aues grau u normau 

doch s’isch em wou uf sim stock, nid so gspürsch mi mau 

eine wird ihm vorgsteut as mädchen für aues, der Bühler 

u är het druf es liisligs lache vorghüüchlet 

ir aabeluft duss ischer chly stouz, füeut sech guet 

u lat der badge grad dusse, uf em heiwäg im zug 

 

Ref.: Weisch no dä wo immer easely het gseit? 

dä wo dert isch ghockt, hinge bir heizig? 

vom tisch im egge di gueti seele 

weisch no welä? weisch no welä? 

 

 

Greis: Es paar jahr speter triffi ne duss ar bushautsteu 

immer no im glyche huus aagsteut, ir glyche abteilig 

sis hyperaktive meitli ar hand 

d‘mueter cheert is dr rügge zue, steit näbedrann 

Felä het gäubi zähn u hüt frei gnoh 

daser di chlyni cha ga hole vom chindsch im breitsch obe 

är fragt wis so louft u verzeut mer 

vor toufi vor CD am zwöufte vom letzte märz 

sige nid viu lüt cho aber no gmüetlech 

u sone platte presse, das gäbi haut no ztüe gäu 

u so verbringi är dr nami mit dr chlyne 

zersch ginge si zur mère när äuä no use ga spile, gäu chlyni 

und si singt u risst und quänglet 



dr böss chunt u d‘mère ziet se ar andere hand mit 

Felä verzeut mer immer no vo sire fuer 

louft rückwärts i böss redt witter u winkt mer zue 

när ha ne nieme gseh, ha ghört sging im besser 

het speter heter no es ching gha mit dr nyffenegger 

verbringi ds haube jahr in tenerife 

schöneri szenerie u är chönni dert äne ryffe 

siteme veloumfau bechämer IV 

d’kasse nie vou, d’ching gross, doch är sig glych froh 

begräbnis in chöniz isch rächt schön gsi 

s’het braate gä, när heimer no eine gnoh ufe Felä 

 

So Easy 

 

Baze: Roue ds pape, schmeisse di ine 

brun oder grüen  gitt beides ä schiibe 

mini tröii begleitig wenni schribe 

mini tröii lady wenni mau daheim blibe 

mini gittmer depressione bitch 

mi schiss i dä hose, wenni di übere zou nimm 

zie di im norde zie di im süde 

zämä am strand verschwinde hinger dä düne 

bringschmer schlaf i turbulänte zyte 

nüt für chinder, aber männer sicher 

lose di Lieder wo si für di singe 

kenne jedi zile vo vore bis hinge 

kenne di iz scho mis haube läbä 

chönnt o si dasi wägä dir paar chance vergä ha 

säuber gschuud, i dankder für so mängi stund 

womer stärbä vor lache unis frage wenn hörts ändlech uf 

 

Nume vo dir bini nie los cho 

wäg dir isch hie aus rosarot 

du machsch mi nid wüetig wi aukohou 

lug wini dim Duft dür die ganzi stadt foug 

 

Ref.: Baby du machsch mi so easy, fouge dim Duft  

chläbä a dim harz 

u jedi wuet i mir verflügt, wi di rouch  

ihre chaute dezember nacht 

si chöi di verflueche, si chöi di verbiete 

aber baby mir blibe der tröii 

u chöme d’bulle di cho abschnide 

de pflanzemer di neu 

de pflanzemer di neu 

 

 



Fantu: Wes wider herbstelet ir stadt, au gränne der summer isch verbi 

de blüeheni uf u lulle mi unger der näbudecki i 

me gseht wit u breit ke bärge me, d’ängi isch iz wit u färn 

bi benäblet vo däm süesse, wysse rouch i üsem minivan 

d’nächt wärde so läng, strasse mit loub übersäit 

i wickle mini ärnti i, i de blöck lüchtet liecht bis spät 

mis pizza baguette touet uf, der wy u z’gras fahre langsam i 

mini wohnig isch mis königrich u d’strasse duss es paradies 

i bruche niemmer, i bruche nüt, ziemer aues wo im fernseh chunnt 

vo hirtnomade ir mongolei zumene aute bond zu früecher stund 

es geit mer bländend, aber i ma gar nümm um di hüser zie 

z‘sirendegüheu vom wuchenänd git mer glich das gfüeu das züg passiert 

i atme i und us, luege wis der rouch i richtig lampe wäit 

bruche mis maschindli, i ha nie glehrt wime richtig dräit 

mir wärde aui ruhiger, wemer imene gwüsse auter si 

cha gar nümm gnue becho vo däm marihuana sit i drissgi bi 

 

Ref. 

 

Poul Prügu: I ha mer di inezoge, tief abe, tief abe 

lunge wit off, so iladend, iatme 

so verfüehrerisch, obz iz grüene isch 

oder rote, schwarze, mit trüebem blick 

nimmi di süfferli us dim plastikseckli 

di krieg i mim kopf isch asymetrisch 

iz merkis, machsch mi assi meitschi 

schön träg, mi swäg, ha ne langi leitig 

regschmi uf, bini glade, fahrsch mi abe 

regschmi a, a au dene graue namitage 

isch aus nur antrazit, gisch mer andre blick  

mir gfaut ds hie, das isch fanatasie 

 

 

Göht alleini (Tiersch) 

 

Du bisch kreativ ungerwägs aus freelancer 

phil 1  beläsä u no chli YB fan 

so chli auternativ u glich grünliberau 

am weekend machsch di breit im szenelokau 

mit bart u dr gschidä brüuä im gsicht 

luegsch id wäut usä äs si au dümmer aus ig 

unger dr wuche bisch busy i dim atelier 

am abe es glas rote u ja ke fernseh 

am morge bisch lenger im bad aus jedi frou 

im summer geisch ufem seile vo baum zu baum 

ab und zue ä nasä cola 

luegsch wo här dr wind weit dis läbä isch formbar 



 

si wärdä vo chli uf scho gnormt 

si läbä scho gseuschaftskonform 

si hei äs huus ä chlapf u ä enge horizont 

ungerwägs uf dr karriereleitere 

 

Ref: Mir hei doch au ke problem u dir heit dichtestress 

dir sit doch au viu z‘normau auso witergeit‘s 

schön dr reihe na 

aber göht alleini mann 

 

Erklär mer mau di fitness u ernährigswahn 

erklär mer mau dini karriere u was hesch nabädran 

kes offnigs zytfänster äs läbälang 

bisch immer busy hesch äuä nervä us stau 

du bisch schlau hesch ä tadulose cv isch no easy 

chasch sägä bisch ir teppichetage dr bi gsi 

familie karriere unger eim huät chum liir nid 

hesch doch dini chind niä gseh wo si si chli gsi 

u itz zauts dr ds läbä leider heim 

kämpfsti dür dini rente i dem eigeheim 

ir tiefschte agglo hesch  no dichtestress 

bisch überversicheret am verbittere 

 

si wärdä vo chli uf scho gnormt 

si läbä scho gseuschaftskonform 

si hei äs huus ä chlapf u ä enge horizont 

ungerwägs uf dr karriereleitere 

 

Ref.  

 

Starch im Cho 

 

Tiersch: Mir si too big to fail di beschti work-life-balance 

s’git ke krise nume learnings u di nächsti challange 

mir sie crossmedial ungerwägs  generiere dicki marge 

teste u optimiere zytnah nütze jedi chance 

aus ökologisch abboubar, hei ä starche brand 

mir gleitzyt u homeoffice lüt schaffe gärn 

ke boreout u burnout nume gueti stimmig 

i üsnä non territoriale büros, zukunft sicher 

Baze: Dür üses explizit nachhautige handle 

heimer neui märkt chönne erschliesse i de letschte jahre 

u dür quersubventionierti nonprofit projekt,  

heimer beleit das üses produkt top isch 

zur gegäbene zit gsehni ke rückgang vo dä absätz 

mir si marktleader gsesch üs uf tische tanze 



visionärs dänkä isch es must, z’A und O 

säges wi three tree posse mir starch im cho 

 

Ref.: Mir si starch im cho 

 

Fantu: mir si top sales actor, höchschti customer accordance 

future generations awändige für next level performance 

we me adäquati skillz und best practice vo jedem mitbringt 

wärde mer e starche brand für nachhautigs group commitment 

das mer vorwärts fokusiere u zäme lideschaft asträbe 

isch witgehend zentrau zum üsi magic moments läbe 

fulfillment champion wärde isch üses ziu ir nahe zuekunft 

und o mittulangfristig si mer positiv dases guet chunnt 

Krust: mir gö, geng neui wäge, wei wärbig optimiere plus 

problem mit humane resource stets minimiere 

sozias gwüsse kommuniziere emu nach usse 

und sublimeri ziu wi d chinder berisle blibe intern 

nächst mond isch wider e sitzig gsprächskultur isch witzig aber o 

giftig  insofärn o ziugrichtet 

verteile kompetänze uferne waagrächte achse 

3d modäu präsentation da chaschs gad gs 

Poul Prügu: Hei e wachstumsstrategie mit nullzinspolitik 

verstüre kontolliert nur gwinn wos nid git 

si lokau, globalisiert, bim märkt erschliesse 

unkonstant, antizyklisch am wärt vernichte 

besti wärbig, üsi wärtig, imponierend 

der import isch stetig am implodiere 

wär brucht scho rohstoff, es git ressource 

mit paar retusche chame aus vertusche 

 

Ref.  

 

 

 

 

 

 


